
Prognose mai 2022

1 2 3 4 5 6 7 8 9 10 11 12

2022 134,7 123,1 136,4 129,9 131 121 114 110 108 116 118 124

2021 135,9 124,9 141,3 135,9 137,2 126,7 119,5 115,6 112,8 121,3 123,7 130,7

2020 131,6 123,8 133,3 129,9 131,5 122,5 116,8 113,2 112,4 122,5 125,0 134,4

Alle raude tal i tabellane er prognosetal, medan faktiske tal er svarte. I grafane er prognosetala markert 

med stipla linjer og faktiske tal med heiltrekte linjer i ulike fargar for kvart år. 

Prognose kumjølk  

 

 

 
 

Leveransen i februar, mars 

og april var på respektive 

123,1-, 136,4- og 129,9 mill. 

liter. Dette er 1,4-, 3,5- og 

4,4 % mindre enn for dei 

respektive månadene året 

før, og til saman 12,7 mill. 

liter. Prognosa frå desember 

2021 var på 122, 135 og 130 

mill. liter, og det gir avvik 

på +0,9, +1,0 og -0,1 %.  

 

 

Lågare leveranse i februar til april enn berekna i førre prognose skuldast først og fremst lågare avdrått 

enn venta. Ein gradvis nedgang i leveransen i vår er bakgrunnen for at prognosa er justert ned med 1 

mill.liter per månad for resten av året. Dette er gjort med bakgrunn i prognosemodellane samt den uroa 

som er i landbruket med store auka kostnader. Vanlegvis får ein størst kvotetilpassing om hausten, men 

prognosa gir ein lik nedgang framover sommaren og hausten. Utfallet av Jordbruksforhandlingane vil 

ha avgjerande betydning på utviklinga framover, men på grunn av utsikter for vedvarande 

kostnadsauke er det lite truleg at produksjonen vil auke seinare på året. Prognosa for 2022 er på 1 466 

mill. liter mjølk. Dette vil gje ei kvotefylling på 93,7 %. Med eit avvik på +/- 1 % vil prognosa ligge 

mellom 1 457- og 1 476 mill. liter.  

Føresetnad for prognosa i 2022: 

o Prognosemodellane er brukt som grunnlag for vurderingar, og det tilseier at prognosa skal noko ned 

i sommarmånadene i forhold til førre prognose. På grunn av venta kvotetilpassing utover hausten og 

høge kostnader på fôr er det lite truleg produksjonen vil auke utover hausten. Prognosa er difor satt 

ned også for haustmånadene. 

o Fleire kyr blir slakta i 2022 enn i 2021.  

o Kraftfôrmengdene og avdråtten har gått ein del ned i vinter, og avdråtten er difor lågare enn 

forutsett i førre prognose. Avdråtten for mai og juni er justert ned. Det er venta ein reduksjon i 

avdråtten framover på grunn av venta reduksjon i kraftfôrforbruk når produksjonen skal ned. 

Råvareprisane i kraftfôret er svært høge, og kraftfôret har auka i pris utover våren. Det er stort fokus 

på å utnytte grovfôrressursane og redusere kraftfôrmengdene, men på grunn av auka pris på gjødsel 

og andre innsatsfaktorar i grovfôrproduksjonen er også grovfôret prisa svært høgt. Det er venta 

nedgang i avlingane som følgje av høge gjødselprisar. Ein del vil kompensere med auka 

kraftfôrmengder, men det kan også vere eit alternativ for enkelte å reduserar produksjonen dersom 

kraftfôrprisane fortset å auke utover hausten.  

o Normal fôrsesong i forhold til vèrforhold sommaren 2022, men noko redusert grovfôrproduksjon på 

grunn av redusert bruk av kunstgjødsel. Det er foreløpig venta liten verknad av dette på 

produksjonen siste halvår 

o Forventar fortsatt fokus på sommarmjølk 

o Produksjonen av sommarmjølk må også ta ein del av tilpassinga. Endring av kalvingstider mot meir 

vårkalving kan ein per no ikkje sjå igjen på auka insemineringar i fjor sommar. Det er likevel 

tilbakemeldingar frå rådgjevarane om at mange planlegg litt auka leveranse på sommaren for å få 

sommarmjølktillegget. 

o Høge prisar på straum, kunstgjødsel og kraftfôr er faktorar som vil kunne påverke produksjonen 

framover. Tilgang og pris på kunstgjødsel er viktig for grovfôravlingane og kan påverke avdråtten 

og behovet for kraftfôr.  

o På grunn av krisa i Ukraina og mangel på råvarer er prisane til kraftfôrblandingane svært høge. 

Særleg gjeld dette for feitt og protein. Sanksjonar mot Russland gjer at tilgangen på betefiber har 

stoppa opp, og er nesten umuleg å få tak i. Nye avlingar frå andre leverandørar står klare først til 

hausten, men det er venta å bli dyrt. Betefiber er mykje brukt i blandingar der det blir gitt høge 

kraftfôrmengder, og for å stimulere feittprosenten. Tilgang og pris på råvarer kan påverke avdrått og 

kjemisk innhald i mjølka, men fôrfirma er flinke til å skaffe erstatningar for å lage gode bladingar. 

o Tilpassing til redusert forholdstal vil skje hovudsakleg gjennom redusert dyretal og redusert avdrått. 

Føreløpige tal frå landbruksdirektoratet ved teljinga 1. mars viser ein nedgang i tal mjølkekyr på ca. 

2000 dyr i forhold til året før.  

Prognoseendringar 2022, mill. liter 

 

 

Hittil i år er det levert 4,1 mill. liter over prognosa før starten på året, ein auke på 0,8 %. 

 
 

  

Prognose-

tidspunkt
Mill. ltr Endring Årsak til endring Kommentar

des.21 1 472 Masterprognose 2022

feb.22 1 477 5 Nivået ved inngangen av året var for lågt

mai.22 1 466 -11 Redusert avdrått og dyretal Usikkerheit om økonomien i produksjonen

Prognose økologisk mjølk 

 
 

 

 

Leveransen av økologisk mjølk gikk ned i med om lag 700 000 liter samla for januar til april i forhold til 

i fjor, og  prognosa for resten av året er satt ned med 100 000 til 200 000 liter på månadsbasis for resten 

av året. Prognosa for økologisk mjølk er basert på fjorårstal. Forholdstalet i 2022 er 0,99 også for 

økologisk produksjon, og føresetnadene er dei same som for konvensjonelle. Prognosa er på 45,1 mill. 

liter.  

Prognose feittprosent 

 

 

Ein feittprosent i februar på 4,38 % er 0,08 prosenteiningar lågare enn februar i fjor. For mars (0 %) og 

april (-0,4 %) har feittprosenten auka att og ligg på om lag same nivå som i fjor.  

Prognosa for 2022 er basert på gjennomsnitt av siste tre år for å jamne ut tilfeldige svingingar. I tillegg 

er det lagt på ein generell auke på 0,75 %. Prognosa for feitt er berekna til 4,39 % i gjennomsnitt også i 

2022. Med eit avvik på +/- 1 % vil dette gi eit intervall på 4,36 til 4,42 %. 

Det er potensiale for å auke feittprosenten gjennom betre grovfôrkvalitet på sikt, men med høgare 

gjødselpris og generelt høge grovfôrkostnader er det lite truleg det vil ha effekt i år. I tillegg er det 

utfordringar med tilgang og pris på råvarer i kraftfôret som betefiber som er positivt for feittprosenten. 

Det er difor vanskeleg å sjå moglegheiter for auka feittprosent i siste halvår. Følgjande punkt blir viktig 

for feittprosenten: 

o Generell auke i feittprosenten over år vil fortsetje gjennom betre fôring ved å stimulere vom-miljøet 

o Forventa redusert avdrått vil auke tørrstoffet i mjølka 

o Produsentar med låg feittprosent kan bytte til kraftfôr som er venta vil gi auka feittprosent. Det blir 

truleg brukt alternative fiberkjelder til betefiber i kraftfôrblandingane neste fôrsesong.  

o Stort fokus på grovfôrproduksjonen for å auke grovfôropptaket. Dette har stort potensiale for å gi 

auka feittprosent, men det er eit langsiktig arbeid. Truleg vil dette ikkje slå ut i år når det er venta 

redusert gjødsling og dermed lågare avlingar og kvalitet. 

o Auka innslag av Jersey, langsiktig effekt 

 

 

Prognose proteinprosent 

 

 

Proteinprosenten i februar til april har vore stabil på 3,51 til 3,52 %, og dette er noko lågare enn i fjor. 

Prognosa er justert ned for mai til juli. Talet for gjennomsnittleg proteinprosent for året er vekta mot 

månadsleveransen i tabellen. 

Prognosa for proteinprosenten er rekna ut med basis i gjennomsnitt for siste tre år, og med ein generell 

auke på 1 % første halvår og 0,5 % auke siste halvår. Prognosa for protein er berekna 3,51 % i 2022. Med 

eit avvik på +/-1 % vil dette gi 3,48 til 3,52 %. 

Vedlegg 

Kvoter og kvotefylling 

 
Kilde: Landbruksdirektoratet 

Det ekstraordinære kvotesalet i 2020 førte til kjøp av statlege kvoter på 35,0 mill. liter frå 435 

produsentar. Av disse var det 8 økologiske produsentar. I 2021 er det selt 10,1 mill. liter frå 107 

produsentar, kor om lag 4 mill. liter er selt tilbake innafor den enkelte region. 

I 2022 er forholdstalet 0,99. Det er ein liten endring i grunnkvota frå 2021. 

 

Utvikling i kutal (mjølkekyr og ammekyr) 

 

Tal frå Landbruksdirektoratet viser ein kraftig nedgang i mjølkekyr per 1. mars 2020 på om lag 7 300 

dyr frå året før, ein nedgang på 3,4 %. Tal per 1. mars 2021 viser ein auke på om lag 5 400 frå 2020 (2,6 

%), medan foreløpige tal per 1.mars 2022 viser ein nedgang på knapt 2000 dyr (-0,8 %). Talet på 

ammekyr har auka dei siste åra, men hadde ein mindre auke i 2019 (+1,4 %). I 2020 og 2021 er auken på 

6,3- og 6,7 % (5 800- og 6 600 dyr) og i 2022 3,7 % (3900 dyr). 

Kalvinger (mjølkekyr) 

 

Prognosa for delar av 2022 byggjer på opplysningar om insemineringsdata for 2021. Det er venta ein 

liten nedgang i tal kalvingar i 2021 på 0,1 % og ein vidare nedgang i 2022 på 2,0 %. 

Kuslakting 

 

Slaktedata for mjølkekyr er henta frå månadsstatistikkar frå kukontrollen. Prognosa er basert på slakta 

kyr førre år. Det var venta at tilpassing til eit forholdstal på 1,07 i 2021 i stor grad ville skje gjennom 

redusert slakting og auka dyretal. Med redusert disponibel kvote i 2022 er det venta ein auke i slaktinga 

på 14,4 %.  

Mjølkekyr 

 

Siste tal på mjølkekyr er med basis i telledato per 1. mars 2022. Tabellen viser forventa tal på mjølkekyr 

ved inngangen til kvar månad. Det er forventa ein auke i 2021 på 1,8 %, og ein tilsvarande auke er venta 

i mjølkande kyr. I 2022 er det venta ein reduksjon i mjølkekyr på 2,2 %.   

Avdrått 

Gjennomsnittleg dagsavdrått i kukontrollen (kg mjølk per ku og dag) 

 

Avdråttsauken hausten 2020 heldt seg gjennom våren og sommaren 2021. Det er venta at avdråtten vil 

gå ned på grunn av lågare kraftfôrmengder. I prognosa er det forutsett ein nedgang på 1,2 % i år i 2022.  

